
Beiðni um svör við spurningum undir dagskrárlið 5 
 

Gildi-lífeyrissjóður sem hluthafi í Skaga hf. óskar eftir að stjórn félagsins geri grein 

fyrir svörum við eftirfarandi spurningum á aðalfundi félagsins þriðjudaginn 17. 

mars nk. undir dagskrárlið 5, í tengslum við tillögu stjórnar um heimild stjórnar til 

hækkunar hlutafjár vegna nýtingar kaupréttar á 14,1% hlut í Íslenskum 

verðbréfum hf. Þá er þess óskað að eftirfarandi spurningar verði bókaðar í 

fundargerð ásamt viðeigandi svörum. 

1. Viðmið upphaflegra viðskipta 

Þegar SIV Eignastýring hf. var stofnað lá fyrir að félagið myndi stýra eignum VÍS, 

sbr. fréttatilkynningu þess efnis hinn 21. september 2022. Var viðmið kaupverðs 

starfsmanna í þeim viðskiptum hið sama og við nýtingu kaupréttarins? Ef ekki, 

hvert var viðmiðið í upphaflegum viðskiptum?  

2. Hagsmunir hluthafa Skaga 

Hvernig rökstyður stjórn félagsins að andlag endanlegrar verðlagningar, þ.e. 1,5% 

af eignum í stýringu innan dótturfélagsins, byggi að stærstum hluta á eignum sem 

móðurfélagið færði dótturfélaginu eða keypti og lét því í té til stýringar? Af hverju 

var byggt á því að verðmæti næmi 1,5% af eignum í stýringu?   

Samanlagður hagnaður Skaga árin 2023-2025 var innan við 6 milljarðar kr. en 

arðgreiðslur til hluthafa á sama tímabili námu tæpum 2,5 milljörðum kr. Kaupverð 

starfsmanna virðist hafa numið um 60 milljónum króna og söluverð sömu hluta 

um 480 milljónum króna. Stærstur hluti þeirrar virðisaukningar virðist tilkominn 

vegna keypts ytri vaxtar félagsins. Þannig virðast seljendur sem komu inn í upphafi 

í umræddum viðskiptum njóta um 90% árlegrar ávöxtunar miðað við endanlegt 

söluverð á meðan hluthafar í Skaga hafa notið um 6,5% árlegrar ávöxtunar, að 

teknu tilliti til arðgreiðslna. Telur stjórn Skaga hf. að sá ábati sem rennur til fárra 

starfsmanna sé í eðlilegu samhengi við verðmætasköpun félagsins?  

Telur stjórn félagsins þessar greiðslur samræmast starfskjarastefnu félagsins? 

 

Gildi-lífeyrissjóður 

Davíð Rúdólfsson, framkvæmdastjóri 

